
राज्य ब्यूरो, जागरण, लखनऊ : प्रदेश 
में मत्स्य पालन को बढ़ावा देने के 
लिए पालकों को आधनुिक तकनीक 
और वैज्ञानिक पद्धतियों का प्रशिक्षण 
दिलाया जाएगा। नदियों, जलाशयों, 
तालाबों के अधिकतम उपयोग की 
कोशिश होगी। अमृत सरोवरों में 
भी मत्स्य पालन कराया जाएगा। 
शुक्रवार को इंदिरा गांधी प्रतिष्ठान में 
दो दिवसीय मीन महोत्सव (एक्वा 
एक्सपो) के शुभारंभ पर केंद्रीय 
राज्यमंत्री मत्स्य पालन, पशुपालन, 
डेयरी प्रो. एसपी सिंह बघेल ने यह 
बात कही। 
  उन्होंने कहा कि प्रदेश में सभी 
अमृत सरोवरों का सर्वे कराकर 
मछली पालन की संभावना देखी 
जाए। वहीं मत्स्य मंत्री संजय निषाद 
ने कहा कि प्रदेश सरकार मत्स्य 
उत्पादन को बढ़ाने के साथ पालकों 
के उत्थान के लिए काम कर रही 

है। बाजार तक उत्पाद पहुंचाने के 
लिए विशेष सुविधा उपलब्ध कराई 
जाएगी, जिससे मछली अब सड़ेगी 
नहीं, बल्कि उसकी कीमत बढ़ेगी। 

केंद्रीय राज्यमंत्री ने कहा कि 
उत्तर प्रदेश में राष्ट्रीय मत्स्य विकास 
बोर्ड के सेंटर खोले जाएंगे। अध्यक्ष 
उप्र मत्स्य विकास निगम रमाकांत 
निषाद, सभापति उप्र मत्स्य जीवी 
सहकारी संघ वीरू साहनी ने मत्स्य 
पालकों को प्रशिक्षण दिलाने की 
बात कही। मुख्यमंत्री के सलाहकार 
अवनीश कुमार अवस्थी, केवी राजू, 
अपर मुख्य सचिव मत्स्य मुकेश 
कुमार मेश्राम, महानिदेशक मत्स्य 
धनलक्ष्मी के. ने भी कार्यक्रम को 
संबोधित किया।

अमृत सरोवरों में भी होगा मछली 
पालन, तकनीक से जुड़ेंगे पालक

राज्य ब्यूरो, जागरण, लखनऊ : 
प्रदेश सरकार ने तीन आइएएस 
व तीन पीसीएस अधिकारियों की 
तैनाती में फेरबदल किया है। इनमें 
से दो आइएएस अधिकारियों को 
विभागों को अतिरिक्त प्रभार दिया 
गया है। अपर मुख्य सचिव बाबू 
लाल मीना को उद्यान एवं खाद्य 
प्रसंस्करण तथा रेशम विभाग 
के साथ ही खाद्य प्रसंस्करण के 
विभागाध्यक्ष का अतिरिक्त प्रभार  
दिया गया है। 
  अभी तक टीके शिबू के पास इसका 
विभागाध्यक्ष का अतिरिक्त कार्यभार 
था। प्रमुख सचिव, होमगार्ड्स 
राजेश कुमार सिंह को प्रमुख 
सचिव, पिछड़ा वर्ग कल्याण एवं 
दिव्यांगजन सशक्तीकरण के साथ ही 
निदेशक दिव्यांगजन सशक्तीकरण 
का अतिरिक्त प्रभार दिया गया है। 
इस विभाग की जिम्मेदारी निभा रहे 

प्रमुख सचिव सुभाष चन्द्र शर्मा 28 
फरवरी शनिवार को सेवानिवृत्त हो 
रहे हैं। इसी प्रकार अपर आयुक्त, 
उद्योग एव ंप्रबधं निदेशक उत्तर प्रदेश 
लघु उद्योग निगम के पद पर तैनात 
राजकमल यादव को उद्यान एवं 
खाद्य प्रससं्करण विभाग का विशेष 
सचिव बनाया गया है। 

वहीं, पीसीएस अधिकारियों में 
राजेश कुमार श्रीवास्तव को अपर 
जिलाधिकारी (नमामि गंगे एवं 
ग्रामीण जलापूर्ति) ललितपुर से 
अपर आयुक्त गोरखपुर मंडल 
भेजा गया है। उप जिलाधिकारी 
अंबेडकरनगर संजय मिश्रा को 
अपर जिलाधिकारी (नमामि गंगे 
एवं ग्रामीण जलापूर्ति) ललितपुर 
बनाया गया है। उप जिलाधिकारी 
सिद्धार्थनगर ललित कुमार मिश्रा को 
उप जिलाधिकारी मुजफ्फरनगर के 
पद पर नई जिम्मेदारी सौंपी गई है।

तीन आइएएस व तीन पीसीएस 
अफसरो की तैनाती में फेरबदल

राज्य ब्यूरो, जागरण, लखनऊ : मुख्य 
सचिव एसपी गोयल ने कहा कि 
पुलिस उप निरीक्षक व समकक्ष 
पदों पर होने वाली भर्ती परीक्षा 
में किसी भी प्रकार की चूक को 
बर्दाश्त नहीं किया जाएगा। उन्होंने 
संबंधित अधिकारियों को निर्देश दिए 
हैं कि परीक्षा केंद्रों पर प्रवेश पत्र के 
अलावा काला या नीला रंग का पेन 
व पहचान पत्र लेकर ही अभ्यर्थी 
प्रवेश करने दिया जाए। उन्होंने सभी 
जिला व पुलिस अधिकारियों को 
निर्देश दिए हैं कि 14 व 15 मार्च को 
आयोजित होने वाली परीक्षा में किसी 
भी प्रकार की त्रुटि की संभावना न 
रहे। इसकी तैयारी पहले से ही कर 
ली जाए। उन्होंने कहा कि परीक्षा 
को शुचितापरू्वक संपन्न कराने में 
प्रशिक्षण व ब्रीफिंग का विशेष महत्व 
है। उन्होंने स्पष्ट किया कि किसी 
एक स्थान पर हुई त्रुटि पूरे परीक्षा 
तंत्र को प्रभावित कर सकती है।

शुक्रवार को उन्होंने अपने 
कार्यालय से वीडियो कान्फ्रेंसिंग के 
माध्यम से सभी जिलाधिकारियों, 
पुलिस कमिश्नरों व एसएसपी के 
साथ बठैक कर पुलिस उपनिरीक्षक 
व समकक्ष पदों पर सीधी भर्ती 
परीक्षा-2025 की तैयारियों की 
विस्तृत समीक्षा की। उन्होंने निर्देश 

दिए कि गोपनीय परीक्षा सामग्री के 
सुरक्षित भंडारण के लिए कोषागार में 
निर्धारित कक्ष खाली हों तथा प्रवेश 
के लिए दरवाजे के अतिरिक्त कोई 
दूसरा विकल्प न हो। कक्ष के भीतर 
व बाहर पर्याप्त संख्या में सीसीटीवी 
कैमरे, समुचित प्रकाश व्यवस्था, 
निर्बाध इंटरनेट कनके्टिविटी तथा दो 
सुरक्षाकर्मियों की व्यवस्था सनुिश्चित 
की जाए। उन्होंने कहा कि इसकी 
संपूर्ण जिम्मेदारी नोडल अधिकारी 
(प्रशासन) की होगी। परीक्षा सामग्री 
को परीक्षा केंद्र तक पहुंचाने के लिए 
सबसे सुरक्षित व न्यूनतम दूरी वाले 
मार्ग का चयन करते हुए विस्तृत रूट 
मैप तैयार किया जाए। परीक्षा केंद्रों 
के आसपास डायल-112 की गाड़ियों 

की तैनाती सुनिश्चित करने के भी 
निर्देश दिए हैं। पुलिस महानिदेशक 
राजीव कृष्णा ने कहा कि पुलिस 
भर्ती बोर्ड द्वारा जारी मानक संचालन 
प्रक्रिया का कड़ाई से अनुपालन 
सुनिश्चित कराया जाए। पुलिस भर्ती 
एवं प्रोन्नति बोर्ड के अध्यक्ष एसबी 
शिरडकर ने बताया कि 4543 पदों 
पर भर्ती को लेकर आयोजित होने 
वाली परीक्षा के लिए सभी जिलों में 
कुल 1090 परीक्षा केंद्रों बनाए गए 
हैं। परीक्षा दो पालियों में आयोजित 
होगी। प्रथम पाली का समय सुबह 
10 बजे से 12 बजे तक तथा द्वितीय 
पाली की परीक्षा अपराह्न तीन बजे से 
पांच बजे तक आयोजित की जाएगी। 
कुल 15,75,760 अभ्यर्थी होंगे।

परीक्षा केंद्र में केवल कलम लाने की ही अनुमति
मुख्य सचिव ने की भर्ती परीक्षा की तैयारियों की समीक्षा

शुक्रवार को वीडियो कांफ्रेंसिंग के माध्यम से सभी जिलाधिकारियों एवं वरिष्ठ पुलिस 
अधिकारियों के साथ पुलिस भर्ती परीक्षा की तैयारियों की समीक्षा बैठक करते मुख्य 
सचिव एसपी गोयल और पुलिस महानिदेशक राजीव कृष्णा l सूचना विभाग

सेवाकाल में मृत कर्मियों के 
आश्रितों को राहत, तीन माह में 
निस्तारित होंगे प्रकरण
राब्यू, जागरण, लखनऊ : सेवाकाल 
के दौरान मृत सरकारी कर्मचारियों 
के आश्रितों को अब नौकरी के लिए 
अनावश्यक इंतजार नहीं करना पड़ेगा। 
मुख्य सचिव एसपी गोयल ने सभी 
अपर मुख्य सचिवों, प्रमुख सचिवों, 
सचिवों, विभागाध्यक्षों, मंडलायुक्तों 
और जिलाधिकारियों को निर्देश दिए 
हैं कि आश्रितों की नियुक्ति से जुड़े 
प्रकरणों का अधिकतम तीन माह के 
भीतर पारदर्शिता के साथ निस्तारण 
सुनिश्चित किया जाए। जारी शासनादेश 
में स्पष्ट किया गया है कि ‘उत्तर प्रदेश 
सेवाकाल में मृत सरकारी सेवकों के 
आश्रितों की भर्ती (यथासंशोधित) 
नियमावली-1974’ लागू है, जिसका 
मूल उद्देश्य आकस्मिक मृत्यु की स्थिति 
में परिवार को तत्काल आर्थिक सहारा 
देना है। इसके बावजूद कई प्रकरणों में 
अनावश्यक विलंब हो रहा है, जिससे 
नियमावली की मंशा पूरी नहीं हो पा 
रही है। इससे मृतक आश्रित परिवारों 
को आर्थिक व मानसिक कठिनाइयों 
का सामना करना पड़ता है। इस तरह 
की लापरवाही को गंभीरता से लेते हुए 
मुख्य सचिव ने निर्देश दिए हैं कि लंबित 
सभी मामलों की समीक्षा कर समयबद्ध 
कार्यवाही की जाए ।

l मीन महोत्सव में केंद्रीय 
राज्यमंत्री एसपी सिंह बघेल ने 
कही तालाबों के सर्वे की बात


